
 
 
 

ᐱᓇᓱᒐᖅ ᐱᔭᑦᓴᖅ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG), ᖁᓪᓕᐸᐅᑦᓱᓂ ᑲᕙᒫᐱᓐᓄᑦ ᑎᒥᐅᔪᖅ ᐊᐅᓚᑦᓯᕕᖃᕐᓱᓂ ᓄᓇᒥ 
ᐃᓂᓕᒻᒥ 55° ᑕᕐᕋᖓᓂ, ᕿᓂᓕᕐᒥᔪᖅ ᐃᒻᒥᓂᒃ-ᑲᑦᓱᙰᑦᑐᒥᒃ ᐊᒻᒪᓗ ᕿᑦᑌᖓᑦᓯᐊᑐᒥᒃ ᐃᓄᒻᒥᒃ 
ᐱᓇᓱᑦᑎᐅᒍᒪᔪᒥᒃ KRG-ᑯᓄᑦ ᒪᑐᒥᖓ ᐱᓇᓱᑦᑎᐅᓗᓂ:   

 
ᑐᑭᒧᐊᑦᑎᓯᔨ, ᐱᓇᓱᑦᑎᓕᕆᓂᖅ 

(ᒪᕐᕉᓄᑦ (2) ᐊᕐᕌᒎᓐᓄᑦ ᐱᓇᓱᒐᖃᕈᑎ ᓄᑕᐅᓯᓕᑎᑐᐃᓐᓇᕆᐊᖃᕐᓱᓂ) 
 
ᐊᖓᔪᕐᖄᖃᕐᓱᓂ ᐃᓘᓐᓈᒍᑦ ᑐᑭᒧᐊᑦᑎᓯᔨᒥᒃ, ᑐᑭᒧᐊᑦᑎᓯᔨ, ᐱᓇᓱᑦᑎᓕᕆᓂᕐᒥᒃ, ᑲᒪᔨᐅᕗᖅ ᐸᕐᓇᓯᒪᓂᕐᒥᒃ, 
ᐋᕐᕿᓱᐃᓂᕐᒥᒃ, ᓴᖑᐊᑦᓯᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ ᐊᑑᑎᓕᒫᓂᒃ ᐱᓇᓱᓐᓂᓕᒫᓂᓪᓗ ᐱᓇᓱᑦᑎᓕᕆᓂᐅᑉ 
ᐃᓗᐊᒍᑦ KRG-ᑯᓂ. ᑐᑭᒧᐊᑦᑎᓯᔨ ᓱᕐᖁᐃᕆᐊᓕᒃ ᒪᑭᑕᑦᓯᖏᓐᓇᓗᓂᓗ ᐱᐅᓂᕐᐹᑦ ᐱᒍᑦᔨᓃᑦ 
ᓄᐃᑕᐅᖃᑦᑕᓂᖓᓂᒃ ᐱᓇᓱᑦᑎᓕᕆᕕᒻᒥ. ᐅᖃᑦᓯᐊᓂᕐᓴᕆᓗᒍ, ᑐᑭᒧᐊᑦᑎᓯᔨ ᐃᒣᒋᐊᓕᒃ:  
 
ᐱᓇᓱᒋᐊᓕᖏᑦ 
 

• ᐸᕐᓇᓂᖅ, ᐋᕐᕿᓱᐃᓂᖅ, ᓴᖑᐊᑦᓯᓂᖅ ᐊᒻᒪᓗ ᐊᐅᓚᑦᓯᓂᖅ ᐱᓇᓱᓐᓂᓕᒫᓂᒃ ᐱᓇᓱᑦᑎᓕᕆᕕᐅᑉ 
ᐃᓗᐊᓂ; 

• ᑐᑭᒧᐊᑦᑎᓯᓂᖅ ᐱᓇᓱᑦᑎᓕᕆᕕᒻᒥ ᑐᑭᒧᐊᑦᑎᓯᔨᒧᑦ ᐃᑲᔪᕐᑎᐅᑉ ᐱᓇᓱᓐᓂᖓᓂᒃ ᐊᒻᒪᓗ ᓯᕗᓕᕐᓂᖅ 
HR-ᓕᕆᓂᕐᒥᒃ ᐱᓇᓱᑦᑎᓂᒃ;  

• ᑐᑭᒧᐊᑦᑎᓯᓂᖅ ᐱᓇᓱᕝᕕᐅᑉ ᑮᓇᐅᔭᑎᒍᑦ ᐱᖁᑎᑎᒍᓪᓗ ᐃᓱᐊᖁᑎᓂᒃ, ᐃᓚᖃᕐᑎᓗᒍ ᑮᓇᐅᔭᓂᒃ 
ᑐᕌᒐᓕᐅᕐᓂᒥᒃ ᐊᒻᒪᓗ ᑐᕌᒐᕐᓂᒃ ᐋᕐᕿᒋᐊᕐᑎᓯᓂᕐᒥᒃ; 

• ᓱᕐᖁᐃᓂᖅ KRG-ᑯᑦ ᒪᓕᑦᓯᐊᓂᖓᓂᒃ ᐊᑐᕆᐊᓕᒫᓂᒃ ᐱᖁᔭᓂᒃ, ᒪᓕᒐᕐᓂᒃ, ᒪᓕᒑᐱᓐᓂᒃ ᐊᒻᒪᓗ 
ᐱᕐᕈᓯᕐᓂᒃ ᐱᓇᓱᑦᑎᓕᕆᓂᐅᑉ ᐃᓗᐊᓂ;  

• ᐃᑲᔪᕐᓂᖅ ᐃᓘᓐᓈᒍᑦ ᑐᑭᒧᐊᑦᑎᓯᔨᒥᒃ ᐊᒻᒪᓗ ᐱᓇᓱᕝᕕᓂ ᑐᑭᒧᐊᑦᑎᓯᔨᓂᒃ ᐱᑎᖃᑦᑕᓗᒋᑦ 
ᐋᕐᕿᑕᐅᔪᑦᓴᖁᑎᒥᓂᒃ ᐊᒻᒪᓗ ᐃᓱᒪᒋᔭᒥᓂᒃ ᐱᔭᕆᐊᑐᓂᕐᓭᑦ ᐃᑉᐱᒋᒋᐊᓖᑦ ᐱᑦᔪᑎᒋᓗᒋᑦ;   

• ᒥᓇᕈᑎᖃᕐᐸᓂᖅ ᐊᒻᒪᓗ ᐃᑲᔪᕐᓯᒪᓂᖅ KRG-ᑯᑦ ᐳᕐᑐᓂᕐᓴᖏᓐᓂᒃ ᐱᓇᓱᑦᑎᓕᕆᓂᐅᑉ ᑐᑭᐊᒍᑦ, 
ᑌᒣᒋᐊᖃᕐᓂᖅ ᒪᓕᓪᓗᒍ; 

• ᕿᒥᕐᕈᖃᑦᑕᓂᖅ ᐱᓇᓱᑦᑎᑖᖑᒋᐊᓖᑦ ᐅᐃᒪᓇᕐᓂᖏᓐᓂᒃ ᐊᒻᒪᓗ ᓯᕗᓂᓕᐅᕐᓯᒪᓂᖅ ᑐᑭᒧᐊᑦᑎᓯᓗᓂᓗ 
ᐱᓇᓱᑦᑎᓴᕐᓂᐊᓂᐅᑉ ᐊᒻᒪᓗ ᐱᓇᓱᑦᑎᑖᕐᓂᐅᑉ ᐱᓇᓱᑦᑕᐅᓂᖏᓐᓂᒃ;  

• ᑐᑭᒧᐊᑦᑎᓯᓂᖅ ᐱᕙᓪᓕᖁᑎᓕᐊᑦ ᐊᐅᓚᑕᐅᓂᖓᓂᒃ ᐃᓚᖃᕐᑎᓗᒍ ᐊᑕᖏᕐᑐᑦ ᓴᑑᑎᑦᓴᓂᒃ 
ᐸᕐᓇᕈᑎᖓᓂᒃ, ᓇᓗᓀᕇᕐᓯᒪᔪᓂᒃ ᐃᓕᔨᒍᑎᓕᓐᓄᑦ ᐱᓇᓱᒍᓐᓀᕈᒫᕐᓂᒧᑦ ᐸᕐᓇᕈᑎᓂᒃ, ᐊᒻᒪᓗ 
ᐊᑕᖏᕐᑐᑦ RRSP-ᖓᓂᒃ;   

• ᐊᐅᓚᑦᓯᓂᖅ ᐊᒻᒪᓗ ᓄᑕᐅᓯᓕᑎᕆᖃᑦᑕᓂᖅ ᐃᓘᓐᓈᒍᑦ ᐃᓗᓯᕐᓱᓂᕐᒥᒃ ᐊᑦᑕᓇᖕᖏᓂᕐᒥᓗ 
ᐸᕐᓇᓯᒪᐅᑎᒥᒃ, ᐋᕐᕿᑐᑦᓴᖁᑎᒥᓂᒃ ᓄᐃᑦᓯᖃᑦᑕᓗᓂ ᐊᒻᒪᓗ ᓈᒻᒪᓈᕐᑐᒥᒃ ᓯᕗᓂᕆᔭᐅᓂᐊᕐᑐᒥᒃ 
ᓇᓗᓀᕐᓯᖃᑦᑕᓗᓂ, ᐃᓚᖃᕐᑎᓗᒍ ᑐᑭᒧᐊᑦᑎᓯᓂᕐᒥᒃ ᐊᑕᐅᓯᐅᓈᕐᑎᑐᑦ ᓴᑑᑎᓂᒃ ᑐᑦᓯᕋᐅᑎᖏᑦᑕ 
ᐱᓇᓱᑦᑕᐅᓂᖓᓂᒃ; 

• ᐱᕙᓪᓕᐊᓂᖅ, ᓄᑕᐅᓯᓕᑎᕆᓂᖅ ᐊᒻᒪᓗ ᑲᔪᓯᑎᑦᓯᓂᖅ ᐱᓇᓱᑦᑎᓕᕆᓂᕐᒧᑦ ᒪᓕᒑᐱᓐᓂᒃ ᐊᒻᒪᓗ 
ᐱᕐᕈᓯᕐᓂᒃ; 

• ᐃᓚᐅᖃᑦᑕᓂᖅ ᐊᑦᔨᒌᖕᖏᑐᓂ ᑲᑎᒪᔨᐊᐱᓐᓂ, ᐆᑦᑑᑎᒋᓗᒋᑦ ᐱᓇᓱᑦᑎᓂᒃ ᑲᒪᒍᑎᓄᑦ, 
ᐃᓪᓗᓕᕆᓂᕐᒧᑦ, ᐃᓗᓯᕐᒧᑦ ᐊᒻᒪᓗ ᐊᑦᑕᓇᖕᖏᓂᕐᒧᑦ, ᐊᓯᖏᓐᓄᓗ; 

• ᐃᓚᐅᓂᖅ ᐊᑕᖏᕐᑐᓄᑦ ᐊᖏᖃᑎᒌᒍᑏᑦ ᐋᕐᕿᓱᕐᑕᐅᒍᑎᖏᓐᓂ ᐊᒻᒪᓗ ᓄᑕᐅᓯᓕᑎᕆᖃᑦᑕᓂᖅ 
ᐱᓇᓱᓐᓂᒧᑦ ᐃᓂᓪᓚᖓᒍᑎᓂᒃ ᐊᑐᕈᒫᕐᓂᐊᑐᓂᒃ ᐊᐅᓚᑦᓯᔨᐅᓂᕐᒥᒃ ᐱᓇᓱᑦᑎᓄᑦ, ᑌᒣᒋᐅᖃᕐᓂᖅ 
ᒪᓕᓪᓗᒍ; 

• ᑐᑭᒧᐊᑦᑎᓯᓂᖅ ᐱᒋᐅᕐᓴᐅᑏᑦ ᓴᖑᐊᑦᓯᒍᑕᐅᓂᖓᓂᒃ ᐊᒻᒪᓗ ᓱᕐᖁᐃᓂᖅ ᐱᖁᔭᐅᑉ 90 
ᐊᑐᕐᑎᑕᐅᓂᖓᓂᒃ. 
 
 

ᐱᔪᓐᓇᕈᑎᖏᑦ 
 
• ᓯᓚᑦᑐᓴᕐᕕᒥ ᐃᓕᑦᓯᒪᐅᑎ ᐊᑦᑐᐊᔪᖅ ᐱᓇᓱᑦᑐᓕᕆᓂᕐᒧᑦ, ᐱᓇᓱᑦᑎᓂᒃ ᑲᒪᒍᑎᓄᑦ ᐅᕝᕙᓘᓐᓃᑦ 
ᐊᑦᑐᐊᒥᔪᒧᑦ ᐱᓇᓱᒐᕐᒧᑦ, ᒥᑦᓯᓕᒻᒥᒃ ᐱᓇᓱᑦᓯᒪᓂᖅ ᐃᓱᒪᒋᔭᐅᒻᒥᔪᖅ; 

• ᐃᑭᓐᓂᐹᖓᓄᑦ ᐊᕐᕌᒍᓂᒃ ᖁᓕᓂᒃ (10) ᓯᕗᒧᐊᕐᐸᓕᐊᔪᒥᒃ ᐱᓇᓱᑦᓯᒪᓂᖅ ᐃᓚᖃᕐᑎᓗᒍ 
ᐃᑭᓐᓂᐹᖓᓄᑦ ᑕᓪᓕᒪᓂᒃ (5) ᐊᕐᕌᒍᓂᒃ ᑲᒪᔨᒻᒪᕆᐅᑦᓱᓂ, ᐊᒻᒪᓗ ᐱᓇᓱᓕᓂᐅᓂᖅ ᐱᑕᖃᕐᑎᓗᒍ 
ᐱᓇᓱᑦᑎᓄᑦ ᑲᑐᑦᔨᖃᑎᒌᓐᓂᒥᒃ ᐱᓇᓱᕝᕕᒥ; 

• ᐃᓚᐅᓂᖅ ᐱᓇᓱᑦᑎᒪᕇᑦ ᑲᑐᑦᔨᖃᑎᒌᖓᓄᑦ ᐅᕝᕙᓘᓐᓃᑦ ᑎᒥᖓᓄᑦ (CHRP, CHRA ᐅᕝᕙᓘᓐᓃᑦ 
CRIA) ᐃᓱᐊᖁᑕᐅᑎᓪᓗᒍ ᐃᓱᒪᒋᔭᐅᓚᖓᔪᖅ; 

• ᐱᓇᓱᑦᑎᐅᓯᒪᓂᖅ ᑲᕙᒫᐱᒻᒥ ᐅᕝᕙᓘᓐᓃᑦ ᐃᓄᓕᒫᓄᑦ ᑎᒥᒥ ᐃᓱᐊᖁᑕᐅᑎᓪᓗᒍ ᐃᓱᒪᒋᔭᐅᓚᖓᔪᖅ;  
• ᑕᑯᑦᓴᕈᐃᓯᒪᓂᖅ ᐱᓇᓱᓕᓂᐅᓂᕐᒥᒃ ᐱᓇᓱᑦᑎᓕᕆᓂᒃᑯᑦ ᐊᒻᒪᓗ ᐱᓇᓱᑦᑎᓂᒃ ᑲᒪᒍᑎᓕᕆᓂᒃᑯᑦ; 
• ᓱᕐᖁᐃᑐᖅ ᓯᕗᓕᕈᓐᓇᓂᖅ ᐊᒻᒪᓗ ᑐᑭᑖᖃᑦᑕᕈᓐᓇᓂᖅ ᐊᒻᒪᓗ ᓂᑲᓇᖕᖏᓂᖅ ᐃᓂᓪᓚᖓᑎᑦᓯᓂᒃᑯᑦ 
ᐊᒻᒪᓗ ᐃᓗᓪᓕᑯᐊᐱᓐᓂᒃ ᑲᒪᒍᓐᓇᓂᖅ;   

• ᐱᒃᑲᑐᖕᖏᓂᖅ ᐊᒥᓱᐃᓂᒃ ᐊᑕᐅᑦᓯᑯᑦ ᐱᓇᓱᐊᕐᓂᒥᒃ ᐊᒻᒪᓗ ᐱᔭᕇᖃᑦᑕᓂᕐᒥᒃ ᐱᕕᑦᓴᑭᑦᑑᑎᓪᓗᒍ; 
• ᐱᓯᑎᐅᓂᖅ ᐹᕐᓯᖓᐅᑎᔪᓕᕆᓂᒃᑯᑦ ᐊᒻᒪᓗ ᐃᓅᖃᑎᓂᒃ ᖃᓄᐃᓘᖃᑎᖃᕐᓂᑯᑦ; 



• ᐊᓪᓚᓯᑎᐅᓂᖅ ᐊᒻᒪᓗ ᐅᖄᓯᑎᐅᓂᖅ ᐊᒻᒪᓗ ᑐᑭᓯᑎᑦᓯᓯᑎᐅᓂᖅ ᐅᖄᓗᓂ ᐊᓪᓚᓗᓂᓗ ᒪᕐᕈᐃᓄᑦ 
(2) ᒪᑯᐊ ᐅᖃᐅᓰᑦ ᓇᓪᓕᖏᓐᓄᑦ: ᖃᓪᓗᓈᑎᑐᑦ, ᐅᐃᒍᐃᑎᑐᑦ ᐅᕝᕙᓘᓐᓃᑦ ᐃᓄᒃᑎᑐᑦ. 

• ᐱᓇᓱᓕᓂᐅᓂᖅ ᐃᓗᕐᖁᓯᖃᑎᒌᖕᖏᑐᓄᑦ ᐱᓇᓱᕝᕕᒥ ᐃᓱᐊᖁᑕᐅᑎᓪᓗᒍ ᐃᓱᒪᒋᔭᐅᓚᖓᔪᖅ 
(ᐱᐅᒋᔭᐅᓂᕐᓴᖅ ᓄᓇᖃᕐᖄᓯᒪᔪᑦ ᓄᓇᓕᖏᓐᓂ ᐱᓇᓱᑦᓯᒪᑉᐸᑦ); 

• ᐊᖏᕐᓯᒪᓂᖅ ᐊᒻᒪᓗ ᐊᑐᐃᓐᓇᐅᓂᖅ ᐊᐅᓪᓚᕈᓐᓇᓗᓂ ᓄᓇᕕᐅᑉ ᐃᓗᐊᒍᑦ ᐊᒻᒪᓗ ᓄᓇᕕᐅᑉ 
ᓯᓚᑖᓄᑦ; 

• ᖃᐅᔨᒪᓂᖅ ᖃᕆᑕᐅᔭᕈᑎᓂᒃ Microsoft Office Suite; 
  

 
ᐱᓇᓱᕝᕕᐅᑉ ᐃᓂᖓ:  ᑰᑦᔪᐊᖅ 
ᑮᓇᐅᑦᔭᓵᑦ:  ᐃᑭᓐᓂᐹᖓᓄᑦ $124,515 ᐊᕐᕌᒍᑕᒫᑦ – ᐅᓄᕐᓂᐹᖓᓄᑦ $171,209 
ᐱᕙᓪᓕᖁᑏᑦ:   ᐃᓅᓯᐅᑉ ᐊᑭᑐᓂᖓᑕ ᐊᑦᔨᒌᖕᖏᓂᖓ: ᐃᑭᓐᓂᐸᖓᓄᑦ $8 500/ᐊᕐᕌᒍᑕᒫᑦ 
 ᓂᕿᓄᑦ ᐃᑲᔪᕈᑏᑦ: ᐃᑭᓐᓂᐹᖓᓄᑦ $3 903/ᐊᕐᕌᒍᒥ 
 ᐊᕐᕌᒍᑕᒫᑦ ᕿᑲᓯᔪᑦ ᐊᐅᓪᓚᕈᑎᖏᑦ: ᐅᓄᕐᓂᐹᖓᓄᑦ 3 ᐊᑐᓂ ᐃᓄᒻᒧᑦ 

ᐊᕐᕌᒍᑕᒫᑦ;  
ᐱᓇᓱᒍᓐᓀᓂᕐᒧᑦ ᐸᕐᓇᕈᑏᑦ; 
ᐊᑕᖏᕐᑐᑦ ᓴᑑᑎᓕᐅᕈᑎᖏᑦ 
ᕿᑲᕈᑏᑦ: 30 ᐅᓪᓗᐃᑦ 
ᐱᖁᔭᑎᒍᑦ ᕿᑲᕐᓀᑦ: 20 ᐅᓪᓗᐃᑦ ᐃᓚᓖᑦ 10-ᓂᒃ ᕿᑎᖕᖑᒥ ᕿᑲᕈᑎᓂᒃ 

 
ᐱᓇᓱᒍᒪᐅᑎᓯ ᐊᓪᓚᒍᑎᓯᓗ ᐱᔪᒪᓂᓯᓐᓂᒃ ᑎᑭᑎᓗᒋᑦ ᐱᓇᓱᑦᑎᓕᕆᕕᒻᒧᑦ, ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᓂ, ᖃᕆᑕᐅᔭᒃᑯᓘᓐᓃᑦ ᐅᕗᖓ rharvey@krg.ca 
 
 
KRG ᐊᑦᔨᒌᒥᒃ ᐱᕕᖃᕐᑎᓯᑦᓱᓂ ᐱᓇᓱᑦᑎᓯᔨᐅᕗᖅ. ᑕᒪᓐᓇ ᒪᓕᑦᓱᒍ ᐊᒻᒪᓗ ᒪᓕᒻᒥᓱᓂ ᔦᒻᔅ ᐯᒥ ᐊᒻᒪᓗ 
ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒥᒃ, ᐃᓂᓪᓚᕈᑏᑦ ᐊᑦᔨᒌᖕᖏᑐᐃᓐᓇᕆᐊᓖᑦ ᑫᓪᓗᐊᕈᑕᐅᓗᑎᒃ ᐱᓇᓱᑦᑎᑖᕐᓂᒥᒃ 
ᐃᓄᓐᓂᒃ ᐱᓇᓱᒍᒪᔪᓂᒃ. 
 
ᐱᓇᓱᒍᒪᔪᑦ ᓂᕈᐊᕐᑕᐅᔪᑦ ᐊᐱᕐᓱᒍᒪᓗᒋᑦ ᖃᓄᐃᓕᔭᑑᓚᖓᔪᑦ. 
 


